
КОММЕРЦИЯЛЫҚ БАНКТЕРДІҢ РЕСУРСТАРЫ: ҚАЛЫПТАСТЫРУ 
ЕРЕКШЕЛІКТЕРІ ЖӘНЕ БАСҚАРУ 

 
Дәуітбек Құндыз 

«Л.Н. Гумилев атындағы Еуразия ұлттық университеті» ШЖҚ РМК магистранты 5М050900 - 
«Қаржы» мамандығы бойынша. Қазақстан, Астана 

Ғылыми жетекшісі: Кушербаев Б.П. 
 

Коммерциялық банктер бір жағынан, шаруашылық субъектілердің уақытша бос 
ақшалай қаражаттарын тартатын болса, екінші жағынан, бұл қаражаттар есебінен 
кәсіпорындар мен ұйымдардың әр түрлі қажеттерін қанағаттандыратын арнайы мекеме. 
Коммерциялық банктің пассивтік операциялық негізінде оның қызметінің жүзеге асырылуы 

үшін қажетті банк ресурстары жинақталады. 
«Банк ресурстары» термині «несиелік ресурсы» қарағанда кең ұғымды білдіреді. Банк 

ресурстары тек несиелеуге ғана емес, сол сияқты басқа да активтік немесе комиссиондық 
операцияларды қаржыландыру үшін  пайдаланылады. 

Демек, коммерциялық банктер ерекше бір кәсіпорын ретінде делдалдық қызметке 
байланысты, банктік ресурстар нарығында ақшалай ресурстарды сатып ала отырып, оны 
қажет ететін кәсіпорынға, ұйымға және халыққа сатып отырады. 

«Ресурс» сөзі француздың ressources сөзінен шын мағынасы қаражат, құрал, қор, 
мүмкіндік, бірнәрсенің көзі дегенді білдіреді. 

Қаржылық-несиелік сөздікте банктік ресурсқа келесі анықтама беріледі: «Банктік 
ресурс – банктің иеленуіндегі және оның несиелік және басқа да активті операцияларын 
жүзеге асыру үшін қолданатын қаражат жиынтығы». Бұл анықтаманың кемшілігі сол, онда 
банктік ресурстардың қалыптасу көздеріне, яғни банктің пассивтік операцияларына көңіл 
бөлінбейді.  

Заманауи экономикалық әдебиеттерде банк ресурстарының әр алуан анықтамалары 
кездеседі. Лукаш, Я. А. Аубакиров, В.А. Бахарев, Н.Н.Хамитов, В.М. Ютиш, М.С.Утебаев 
секілді бірқатар экономистердің пікірінше олар незігінен «... банк иелігіндегі және олар 
кредиттік және басқа да белсенді операциялар үшін пайдаланатын қаражаттардың 
жиынтығы» ретінде сипатталады [1,2,3].  

Мұндай түсіндірме толық болып есептелмейді, себебі мұнда банк ресурстарының 
қалыптасу көздері көрсетілмеген. Осының нәтижесінде банк ресурстарының құрылымын 
анықтау үшін жоғарыда айтылған түсіндірмені нақтылау қажеттілігі туындайды. Р.Г.Ольхова 
келесідей анықтама береді: «Банк ресурстары иелігінде болатын және белсенді 
операцияларды жүзеге асыру үшін пайдаланылатын меншікті және тартылған 
қаражаттарының жиынтығы түрінде болады» [4, 128 б.] 

Ал Н.Н. Хамитов банк ресурсы банктің пассивтік операцияларды жүргізуінің 
нәтижесінде пайда болады әрі банктегі баланстың пассивінде көрініс табады деп айтты. Банк 
ресурстарын банктердің өзіндік қаражаты, қарыз қаражаты және тартылған қаражат құрайды. 
Банк олардың жиынтығын активтік операцияларды жүзеге асыру үшін пайдаланады, яғни 
табыс алу мақсатында жұмылдырылған ресурстарды орналастырады [6, 12 б.]. 

 Б.А. Райзберг және Л.Ш. Лозовский банк ресурстары – бұл меншікті және тартылған 
қаражаттардан құралатын қаржылық ресурстардың құрамдас бөлігі, әр алуандығы деп 
есептейді [7, 286 б.].  

Сонымен, біздің ойымызша, банк капиталы – банкке тиесілі және  пассив операциялар 
жүргізу нәтижесінде тартылған және әрі қарай кредиттік-есептік және басқа да операциялар 
үшін пайдаланылатын қаражаттардан қалыптасатын капиталдар жиынтығы болып табылады. 

Банк ресурстарының құрылымына мыналар жатады: банктің меншікті капиталы; 
банктің заемдық және тартылған қаражаттары. 

Бұл банктердің сенімділігін және олардың қазақстандық экономика қажет етіп 
отырған азаматтардың жинақтарының инвестицияларға түзілуі бойынша банкке жүктелген 
міндетті орындау қабілетін шынайы арттыруға мүмкіндік береді [8, 21 б.].  

Коммерциялық банктің ресурстық базасын бағалау критерилері: 
- ресурстық базаның теңгерім өтемпаздығына әсері, 
- банк кірісін максималдау, 
- банктің бәсекелі позициясын нығайту 
Банктің ресурстық базасын бағалау әдістері: 
1. жағдайлық талдау; 
2. құрылымдық талдау; 
3. қаржылық коэффициенттер жүйесі негізінде бағалау; 
4. банк ресурстары мен активтерінің тұрақтылығын бағалау; 
5. банктің пассив операциялары бойынша шығын деңгейін бағалау; 
6. депозиттік ресурстар бойынша пайыз деңгейін экономикалық негіздеу негізінде 

баға саясатын бағалау[5]. 
Коммерциялық банктің депозиттік саясатын жетілдіру және оның банктің 

тұрақтылығын қамтамасыз етудегі рөлін арттырудың кейбір ықтимал жолдары осындай.  
Банктің қаржы ресурстарын басқару  ішкі, сондай-ақ сыртқы көздерде дәл және 

жеткілікті ақпаратты қажет етеді. Мұның өзінде сыртқы ақпарат стратегияны экономикалық 
дамыту және құруды болжау үшін, ішкі ақпарат – пассивтерді басқару бойынша саясаттың 
орындалуын   қадағалау және ондағы өзгерістердің қажеттігін бағалау үшін қажет. Банктің 
пайдаланатын барлық ақпараты маңызды, сенімді және дер мезгілінде болуы тиіс [9, 98 б.]. 

Банкке қажетті ақпаратын келесі түрде көрсете алады (1 кесте). 
 
Кесте 1 -Банк ресурстарын басқару үшін қажет ақпарат 

Сыртқы көздер Ішкі көздер 
Экономикалық есептер: 
Жалпы болжамдар; 
Қызметтер саласындағы іскерлік 
белсенділік; 
халықаралық аспектілер. 

Пассивтердің ұлғаюын талдау; 
Көлемдер мен бағалар; 
өткен жылдар үшін жоспармен және 
деректермен салыстыру; 
көлем мен спред тенденциясы.   

Қаржы нарықтары: 
Пайыздық мөлшерлемелер; 
валюталық курс және акциялардың 
бағалары; 
Банктер мен негізгі бәсекелестер 
шығарған құралдардың екінші 
нарығындағы жағдаят; 
Екінші нарықта несиелік тәуекелді 
бөлу; 
Шиеленістер үшін себептер 

Реттеуші нормаларға сәйкестік: 
капитал; 
өтімділік; 
мерзімдердің сәйкес келмеуі бойынша шектер; 
валюталық позициялар бойынша шектер; 
қаржы құрылымының ішкі мақсаттарына 
сәйкестік; 
Ішкі және сыртқы нормалар мен мақсаттық 
мәндерге сәйкес нақты деректерді келтіру 
бойынша күтілетін шаралар. 

Реттеу, салық салу және есепке алу: 
Икемділікке реттеуде өзгерістердің 
күтілетін әсері; 
Реттеудегі, салық салудағы, есепке 
алудағы өзгерістер бойынша 
шығындар; 
Келеңсіз өзгерістерден қорғау.   

Пайыздық тәуекел бойынша позиция: 
Ағымдағы позиция; 
Пайыздық мөлшерлемелердегі өзгерістерге 
ағымдағы позицияның сезімталдылығын талдау; 
Қызметтің күтілетін ұлғаюынан позицияның 
күтілетін өзгеруі; 

Ескертпе: Автор жасаған 
 

1 - кестеде санамаланған ақпарат  қаржы ресурстарын басқарумен айналысатын 
бөлімшенің тиісті бөлімшесінің  келесілерді жасауы үшін қажет: 

- ағымдағы және болашақ тәуекелдерді белгілеу; 
- пайыздық мөлшерлемелердің, валюталық курстың, инфляция мен өсу 

қарқындарының өзгеруіне активтер мен пассивтердің сезімталдығын талдау негізінде 
тәуекелдердің көлемін сапалық жағынан анықтау; 

- баланс бойынша қажет жиынтық позицияны қолдау үшін қажет нәтижелерді талдау 
мен әрекеттерді анықтау (пайыздық мөлшерлемелердің өзгерістеріне оң, теріс, бейтарап);  

- берілген позицияны қолдау үшін қажет, өткізілетін шаралардың құнын анықтау үшін 
кейінгі сцеранийді әзірлеу, яғни болуы мүмкін шығындарды  немесе шығыстарды  бағалау 
және тиісті шешімдерді қабылдау. Әзірленген стратегияларда өзгерістерді қоса алғанда.  

Қорыта келгенде, алынған ақпараттың негізінде басқарушылық шешімдер 
қабылданады. Қаржы ресурстарын басқарудың үздіксіз процес болып табылатындықтан, 
жаңа шешімдерді қабылдау  қажеттігі апта сайын, ай сайын, ал қажет болған кезде – күн 
сайын туындайды. Осындай ақпараттық массивін өңдеу үшін аналитика мен таңдауға 

берілетін шешімдердің ұсынымдарымен кіріктірілген құралдармен автоматтандырылған 
жүйені әзірлеу қажет.  

Банк ресурстарын басқару процесі әзірленген болатын, ол 1- суретте сұлба түрінде 
берілген. 
 

 
 
Сурет 1 - Банктің ресурстарын басқару бойынша шешімдер қабылдау. 
 
Қабылданған шешімдер, өкімдер түрінде жиі, банктің функционалдық бөлімшелерімен 
орындалуы тиіс. 
Банктің қаржы ресурстарын басқарудың функциясын ұйымдастыру үшін келесілер қажет: 
- тиісті бөлімшелер, бөлімдер мен тәуекелдерді басқару деңгейлері арасында анық 
өкілеттіктер мен міндеттер шеңберін белгілеу; 
- тиісті өкілеттіктері, дағдылары мен жіктемесі бар персонал мен ресурстарды бөлу; 
- шешімдер қабылдау процесін анықтау; 
- басқарушылық ақпаратқа қойылатын талаптарды орнату; 
- тиісті ұйымдық құрылымды салу. 
- басқарудың оңтайлы типін таңдау. 
Сонымен, банктің ресурстық базасын тиімді басқару үшін депозиттік саясатты және қаржы 
ресурстарын басқарудың функциясын жоғары дәрежеде ұйымдастыру қажет. 

